
Vi ste ovdje:   Početna  Vijesti  Saopćenja za javnost  Dva lica osumnjičena za ubistvo na području Kaknja predata nadležnom tužilaštvu

  Objavljeno ponedjeljak, 13 Juni 2022 10:57

  Klikova: 42

Dana 11.06.2022.godine u 12.15 sati, policijski službenici Policijske stanice Kakanj su, vršeći provjere informacija zaprimljenih od strane

službenika Ministarstva unutrašnjih poslova Kantona Sarajevo, u mjestu Bilješevo, općina Kakanj, u objektu vikend kuće, pronašli

beživotno tijelo muškog lica sa povredama koje su najvjerovatnije nastale upotrebom vatrenog oružja.

O svemu navedenom, upoznat je dežurni tužilac Kantonalnog tužilaštva Zeničko-dobojskog kantona koji je zajedno sa službenicima

Sektora kriminalističke policije, Uprave policije Ministarstva unutrašnjih poslova Zeničko-dobojskog kantona izašao na lice mjesta zbog

vršenja uviđaja.

Izvršenim uviđajnim radnjama na licu mjesta kao i pregledom tijela pronađeni su određeni tragovi koji su ukazivali na nasilnu smrt

uzrokovanu upotrebom vatrenog oružja. U toku vršenja uviđaja potvrđen je identitet nastradalog lica te je utvrđeno da se radi o G.V.,

rođenom 1988.godine, iz Kaknja. Također, na licu mjesta su pronađeni određeni predmeti i tragovi koji se mogu dovesti u vezu sa

izvršenjem navedenog krivičnog djela te će isti biti proslijeđeni na vještačenje.

Nakon završenog uviđaja, po naredbi dežurnog tužioca, tijelo smrtno stradalog G.V. je prevezeno na Odjel patologije Kantonalne bolnice

Zenica radi vršenja vanjskog pregleda i obdukcije.

Provodeći aktivnosti na rasvjetljavanju predmetnog krivičnog djela, u saradnji sa službenicima Uprave policije MUP-a KS, na području

Kantona Sarajevo, slobode su lišena dva lica, osumnjičena za izvršenje krivičnog djela "Ubistvo", a radi se o licima: Š.H., rođen

1994.godine i G.N., rođen 1993.godine, oba iz Kaknja.

Dana 12.06.2022.godine, nakon završene kriminalističke obrade, lica su predata dežurnom tužiocu Kantonalnog tužilaštva Zeničko-

dobojskog kantona u nadležnost i daljnje postupanje zbog postojanja osnova sumnje da su počinili krivično djelo "Ubistvo" iz člana 166.

stav 1. te krivično djelo "Nedozvoljeno držanje oružja ili eksplozivnih materija" iz člana 371. u vezi sa članom 31. "Saučiniteljstvo", a sve

u vezi sa članom 54. "Sticaj krivičnih djela", koja krivična djela su propisana Krivičnim zakonom Federacije BiH.

Odsjek za odnose sa javnošću, analitiku i planiranje

